
HONDBÓLTUR

Tá ið HM-endaspælið í fót
bólti verður spælt í Katar í 
2022 verður hetta fyrstu ferð, 
at eitt muslimskt land er 
vertur, og harnæst er Katar 
eisini minsta landið, sum 
higartil hevur fingið verts
skapin.

Tað eru nógvar slíkar fitt
ligar søgur um HM-enda
spælið í tí ovurríka landinum 
í eysturpartinum av Asia, men 
fyriskipararnir har eru sam
stundis eisini tyngdir av fleiri 
gølum, sum verða knýttar at 
endaspælinum í landinum.

Mest kendar eru søgurnar 
um at tað møguliga skal 
vera farin mutur fram tá ið 
Katar fekk tillutað verts
skapin, og síðan hava søgur 
eisini stungið seg upp um at 
útlendsk arbeiðsmegi í landi
num fær vánaligar treytir, 
vánaliga løn og arbeiðir í 

einum hættisligum umhvørvi, 
sum sigst hava kostað fleiri 
mannalív.

Alt hetta eru meira ella 
minni leysasøgur, men nú 
hevur fyrrverandi Man
chester United-spælarin og 
núverandi fótbóltsserfrøð
ingurin á Sky Sports, Gary 
Neville, sett sær fyri at fara til 
Katar at kanna málið nærri.

Gary Neville er tiltikin 
bersøgin og nágreiniligur, 
og hetta sæst eisini á rann
sóknarferð hansara í Katar, 
har hann ger samrøður við 
eitt nú fyriskiparar, arbeiðs
fólk og áskoðarar. 

Hann fær av hesum sama 
nógv ymisk sjónarhorn við í 
sendingini, og at hann eisini 
vitjar ymiskar leikvøllir 
og landið sum heild gevur 
hyggjaranum eitt frálíkt inn
lit í hvussu umstøðurnar eru 

í sambandi við HM-
endaspælið í fótbólti í 
Katar 2022.

Talan er ikki um 
eina stóra fram
leiðslu. Gary Neville 
er farin avstað í egn
um lag saman við 
fotografi, og tískil er 
ikki reiðiliga talan 
um ein stórfingnan 
dokumentar, men 
heldur ein smærri, 
sum er beint fram.

HYGG UM TÚ: Ert 
áhugað/ur í at vita 
meira um gølurnar 
ella umstøðurnar í 
Katar.

IKKI HYGG UM 
TÚ: Bara vilt síggja 
sjálva fótbóltin og ikki tann 
praktiska partin aftanfyri.

HVUSSU ER AT HYGGJA? 
Man verður bilsin av at hoyra 
um tilgongdirnar har yviri og 
ymisk fakta.

HVAT SIGUR TÚ: Hesin lítli 
tímin er væl brúktur fyri 
tann, sum dámar ítrótt og 
dokumentarar.

Dokumentarurin:

Gary Neville í Katar

Vikan ið fór

17 ára gamla 
stórtalentið 
í hondbólti, 
Elias Ellefsen á 
Skipagøtu, skiftir 
úr H71 til svenska 
meistaraliðið, IK 
Sävehof.

Sigfríður Skaale 
Clementsen og Fróði 
Benjaminsen verða 
settir í starv sum 
fótbóltsmennarar 
hjá FSF.

Christoffiur Gert 
Nielsen verður 
kunngjørdur sum 
nýggjur venjari í 
Stjørnuni, har hann 
í summar tekur við 
eftir Per Klarup.

HB vinnur 
venjingarkappingina 
VFF Cup eftir 
3-1-finalusigur á 
Víkingi, har Adrian 
Justinussen skjýtur 
hattrikk.

ÍF leigar Sjúrður 
Paula Nielsen úr 
NSÍ og ger eisini 
sáttmála við Hákun 
Edmundsson.

H71 vinnur 
steypafinalurnar 
í hondbólti bæði 
hjá kvinnum 
og monnum. 
Kvinnurnar vinna 
24-23 á VÍF og 
menninir vinna 23-
19 á Kyndli.

...við ítróttinum
5 SKJÓTIR

Fimm skjótir spurningar
til føroysk ítróttarfólk...

Navn: Anna Margit D. Thomsen
Ítróttur: Amboðsfimleikur Royn tína vitan um 

ítróttin her og nú!
Svarini standa niðast til vinstru, men royn teg nú fyrst

1. ÍF
2. 1980
3. FC Barcelona
4. Kurvabólti

5. Jákup Mikkelsen
6. Svøríki
7. HB
8. Bartal Poulsen

1-3 røtt: Tú mást lesa in.fo
og Sosialin nakað meir
4-5 røtt: Nú byrjar at líkjast

6-7 røtt: Tú fylgir bara væl við
8 røtt: Fantastiska flott, 
tillukku!

1	 Hvat lið í Betrideildini hevur leigað Sjúrður Paula Nielsen 
úr NSÍ?

2	 Hvat ár varð Flogbóltssamband Føroya sett á stovn? 1960, 
1970 ella 1980?

3	 Hvørjum fótbóltsfelagi er Eric Abidal ítróttarstjóri í?

4	 Frá hvørjum ítrótti kenna vit Luka Doncic?

5	 Hvør hevur spælt triðflestar landsdystir fyri Føroyar 
aftaná Fróða Benjaminsen og Óla Johannesen?

6	 Elias E. á Skipagøtu skiftir í summar til eitt 
hondbóltsfelag, sum er í hvørjum landi?

7	 Hvat lið vann í fjør silvur í Betrideildini hjá kvinnum í 
fótbólti?

8	 Hvussu eitur føroyski badminton-spælarin á myndini?

Hvussu eydnaðist 
steypakappingin 
í amboðsfimleiki 
um vikuskiftið?
- Hon eydnaðist sera væl. 
Hon var skjót og vit sóu nógv 
elementir, sum vit ikki hava 
sæð fyrr.

Hvønn leiklut hevur tú 
havt hetta vikuskiftið?
- Eg dømdi allar steypakapp
ingarnar hjá teimum eldru, 
meðan eg dømdi barr og 
gólv hjá teimum yngru. Alt á 
kvinnusíðuni.

Hvussu var støðið í 
kappingini hesaferð?
- Støðið var hægri enn vit 
nakrantíð hava sæð í Før

oyum á summum amboðum, 
meðan aðrastaðni spardu 
fimleikararnir seg.

Hvussu hevur 
framgongdin verið 
í amboðsfimleiki 
síðstu árini?
- Íðkaratalið er ikki serliga 
høgt, og tað tynnist í toppi
num, men støðið gong
ur beint uppeftir. Teir fáu 
fimleikararnir, sum eru, hava 
eitt sera høgt støði.

Hvørjar kappingar 
eru fyri framman í 
amboðsfimleiki?
- Landsliðini skulu til NM í 
apríl, meðan FM-kappingin 
verður í mai.

"Vit umdoypa okkara All-
Star MVP-steyp til Kobe 
Bryant MVP-heiðurin."
- Adam Silver, NBA-forseti, avdúkar at 
MVP-heiðurin framyvir verður uppkallaður

"Tað var eitt sjokk. Eitt ordiligt wow. Tað, sum 
teir hava gjørt á einum fótbóltsvølli, er ótrúligt. 
Eg føli við teimum, Pep og spælarunum."
- Jürgen Klopp, Liverpool-venjari, um at Manchester City er útihýst 
úr Champions League í tvey ár


